
Té nderuar,

Avokati i Popullit, né rolin e Mekanizmit Kombétar pér parandalimin e torturés, trajtimit
ose dénimit té egér, ¢njerézor ose poshtérues, né vijim Mekanizmi Kombétar?, bazuar né
nenin 19/1 t€ ligjit nr. 8454, daté 04.02.1999, “Pér Avokatin e Popullit”, i ndryshuar, kreu
njé inspektim né Komisariatin e Policisé Kufitare dhe Migracionit “Néné Tereza” Rinas .

Inspektimi u krye né datén 27.12.2019, sipas Planit t& Inspektimit t€ miratuar nga Avokati
i Popullit. Né pérbérje té grupit inspektues ishin z.Besnik Deda dhe znj.Nertila Qafzezi,
me detyré Nd/komisioneré prané Mekanizmit Kombétar.

Inspektimi kishte si géllim verifikimin e respektimit té té drejtave té qytetaréve shqiptar
dhe t& huaj qé hyjné e dalin né Aeroportin “Néné Tereza” Rinas, t€ personave té
riatdhesuar nga policité e vendeve té tjera, monitorimin e sjelljes sé punonjésve té policisé
me gytetarét dhe té kushteve té géndrimit té tyre, referuar standardeve té pércaktuara né
ligiin nr.108/2014, “Pér Policiné e Shtetit”, 1 ndryshuar, Urdhérin e Drejtorit té
Pérgjithshém té Policisé sé Shtetit nr.925 daté 18.07.2019 pér miratimin e procedurés

Y Neni 74/1 i ligjit nr. 8328, daté 16.04.1998, “Pér té drejtat dhe trajtimin e t& dénuarve me burgim dhe té
paraburgosurve”, i ndryshuar.

standarde “Trajtimi dhe sigurimi i personave té arrestuar/ndaluar né ambientet e Policisé
sé Shtetit, evidentimi dhe zgjidhja e kérkesé/ankesave té tyre”, Urdhérin e Drejtorit té
Pérgjithshém té Policisé sé Shtetit nr.306, daté 31.03.2016, pér miratimin e procedurés
standarde “Rregullat teknike t€ shogérimit né polici”, si dhe zbatimin e rekomandimeve
té Avokatit té Popullit té béra gjaté inspektimeve té méparshme.

Avokati i Popullit, pasi u njoh me konstatimet e grupit inspektues dhe nivelin e zbatimit
té rekomandimeve té I&na nga inspektimi i méparshém, ka detyrimin kushtetues dhe ligjor
t’ju parashtroj€ konkluzionet pérfundimtare, duke ju referuar si mé poshté vijon:

Shénime té pérgjithshme

Né pérputhje me metodologjiné e zhvillimit té inspektimit né institucionet ku mbahen dhe
trajtohen shtetas té privuar nga liria, grupi i inspektimit né mungesé té shefit té
Komisariatit, u takua me shefin e kufirit z.Rigels Shahini, i cili u vu né dijeni lidhur me
géllimin e inspektimit.

Né takimin me grupin e inspektimit, shefi i kufirit informoi mbi masat e marra pér
plotésimin e rekomandimeve té |éna nga Avokati i Popullit né inspektimin e méparshém,
né lidhje me pérmirésimin e kushteve né ambientin e shogérimit té shtetasve, sipas
kérkesave dhe procedurave standarde té pércaktuara né “Rregullat teknike té shoqérimit
né polici”.

Gjithashtu, shefi i kufirit béri me dije grupin e inspektimit se, shogéria kongesionare
“Tirana International Airport - shpk”, Rinas, né kuadér t€ investimeve g€ do té kryejé né
kété aeroport, éshté angazhuar qé prej vitit 2018 té ndértojé edhe njé godiné me ambiente
pune té reja pér kété komisariat, por ky projekt ende nuk éshté realizuar. Né kéto kushte,
shérbimet pér shtetasit shqgiptaré dhe té huaj gqé ofrojné punonjésit e policisé té kétij
komisariati, vazhdonin té kryheshin né ambientet ekzistuese.

Né vijim, grupi i punés inspektoi ambientet e shogérimit, zyrat e punonjésve té policisé
kufitare, si dhe u njoh me dokumentacionin pérkatés ku pasqyroheshin veprimet e kryera
me personat e shogéruar dhe té arrestuar apo ndaluar.

Shefi i kufirit dhe punonjésit e policisé u treguan bashképunues dhe transparenté gjaté
komunikimit dhe inspektimit, gé zhvilloi grupi i inspektimit né ambientet e kétij
Komisariati. Vlen té theksohet se ky bashképunim me institucionin toné, duhet té shtrihet
edhe né hetimin e rasteve individuale, pér té garantuar zbatimin e ligjit né pérputhje me
standarde mé té larta té té drejtave té njeriut.

Nga informacioni i grumbulluar gjaté kryerjes sé inspektimit, rezultoi se kushtet né
ambientin e shogérimit té shtetasve shqiptar dhe té huaj, qé hyjné e dalin né Aeroportin
“Néné Tereza” Rinas, nuk kishin ndryshuar krahasuar me situatén e evidentuar né
inspektimin e méparshém. Po ashtu, edhe ambienti ku géndrojné personat e riatdhesuar
nga policité e shteteve té tjera, ishte larg standardeve té parashikuara né aktet ligjore e
nénligjore dhe dokumentet ndérkombétare, né té cilat parashikohen té drejtat gé duhet té
gézojné kéta qytetaré.

Sipas informacionit té drejtuesve té komisariatit dhe monitorimit té zbatimit té
rekomandimeve té Institucionit t¢ Avokatit té Popullit, rezultoi se, rekomandimet nuk

ishin zbatuar pér arsye té mungesés té investimeve pér ndértimin e godinés té re té kétij
Komisariati, por edhe pér mungesén e fondeve buxhetore, pér rikonstruksionin dhe
mirémbajtjen e ambienteve ekzistuese. Mé konkretisht:

e Nuk ishte plotésuar rekomandimi, pér shtimin né ambientin e shogérimit té 2
dhomave té tjera, pér mbajtjen dhe trajtimin e personave té shogéruar, sipas kritereve
té pércaktuara né procedurén standarde “Rregullat teknike t€ shogérimit né polici”;

e Nuk ishte plotésuar rekomandimi, pér ndértimin ose krijimin e ambienteve té
pérshtatshme, me hapésirén e duhur, me ndricim natyral, me ajrim dhe té pajisura me
orendité e nevojshme me géllim pér té siguruar kushte normale pér géndrimin dhe
akomodimin e gytetaréve té riatdhesuar nga vendet e tjera.

e Nuk ishte plotésuar rekomandimi, pér t& mundésuar ndértimin e ambienteve té
nevojshme pune dhe me kushte e standarde bashkékohore, pér punonjésit e policisé té
kétij komisariati gé zhvillojné procedurat e riatdhesimit.

e Nuk ishte plotésuar rekomandimi, pér instalimin e sistemit t¢ monitorimit me
kamera né koridorin dhe né ambientet e tjera té shogérimit té kétij Komisariati.

e Nuk ishte plotésuar rekomandimi, pér krijimin e zyrés ku merren né pyetje/
intervistohen shtetasit e shoqéruar gjaté kryerjes sé veprimeve procedurale nga
oficerét e policisé gjygésore dhe instalimin e sistemit t& monitorimit me kamera né
kété zyré.

Kéto probleme né insfrastrukturé, jané vecanérisht té réndésishme pasi né kété komisariat
trajtohen njé numér i madh personash, duke konsideruar numrin e larté té operacioneve té
riatdhesimit té shtetasve shqiptaré nga vendet e BE-sé dhe jo vetém.

Institucioni i Avokati i Popullit, pasi u njoh me konstatimet e grupit inspektues ka
detyrimin kushtetues dhe ligjor t’ju parashtrojé konkluzionet pérfundimtare, duke ju
referuar si mé poshté vijon:

Ambientet e shogérimit dhe kushtet e tyre

Ambienti i shogérimit né Komisariatin e Policisé sé Kufirt dhe Migracionit “Néné Tereza”
Rinas, né térési nuk ishte ndértuar sipas parashikimeve té béra né ligjin nr.108/2014, “Pér
Policiné e Shtetit”, i ndryshuar, si dhe né Urdhérin e Drejtorit té Pérgjithshém té Policisé
s€ Shtetit nr.306, daté 31.03.2016, pér miratimin e procedurés standarde “Rregullat
teknike té€ shogérimit né polici”. Né kéto dokumente pércaktohet se, personat e shogéruar
mbahen né ambiente me kushte té ndryshme nga ato qé shérbejné pér mbajtjen e personave
té arrestuar/ndaluar dhe “Mjediset duhet té jené me sipérfage dhe hapsiré té bollshme pér
géndrimin e personave..... té ndara mé vehte pér persona té rritur, femra dhe té mitur’.

Komisariati i Policisé Kufitare kishte vetém njé dhomé pér shogérimin e shtetasve
shgiptaré dhe té huaj né konflikt me ligjin, e cila ndodhej né katin e paré té godinés
kryesore, brenda territorit té kétij institucioni. Dhoma ishte e bollshme pér géndrim, me
dritare e cila lejonte ajrim dhe ndrigim natyral, si dhe kishin ndrigim nga rrjeti elektrik.
Ajo ishte e pastér, por ishte e palyer. Ajo ishte e pajisur me karrige pér géndrimin ulur té
shtetasve té shogéruar. Né ambientin dhe dhomén e shogérimit nuk kishte sistem ngrohje

2 Kreu VI, pika 3 e procedurave standarde “Rregullat teknike té shogérimit né polici”.



géndror apo pajisje elektrike. Né korridorin e Kkatit té paré té godinés, afér ambientit té
shogérimit, kishte vetém njé tualet, i cili pérdorej nga personeli komisariatit dhe nga
personat e shogéruar.

Ambienti i shogérimit nuk kishte zyré mé vete pér marrjen né pyetje/intervistimin e té
shogéruarve, e pajisur me orendi e nevojshme pér specialistét e ndihmés specialistét e
policisé si tavolina pune, apo karrige dhe stola pér géndrimin ulur té shtetasve té
shogéruar, té cilat sipas kritereve té pércaktuara né procedurat standarde, ato duhet té jené
té fiksuara né dysheme né ményré té pa lévizshme. Aktualisht, procedura e marrjes né
pyetje té personave té shogéruar, kryhet né zyrat e punés té punonjésve té policisé.

Ambienti i shogérimit nuk ruhej dhe nuk vézhgohej me sistemin e kamerave.
Ambientet e géndrimit té shtetasve té riatdhesuar

Komisariati i Policisé Kufitare dhe Migracionit, Rinas, ka pér detyré edhe kryerjen e
procedurave me shtetasit shqiptaré té deportuar, té cilét riatdhesohen né ményré periodike
nga shtetet e tjera. Ky ambient ndodhet né ndértesé mé vete, prané godinés kryesore té
Komisariatit.

Ambienti pérbéhej nga 2(dy) dhoma pér géndrimin ulur té shtetasve, té ndara pér femra
dhe té mitur né njé dhomé dhe personat e rritur né dhomén tjetér. Ngjitur me kéto dhoma,
ndodhej dhoma pér marrjen né pyetje/intervistimin dhe marrjen e shenjave té gishtave té
personave té deportuar. Kapaciteti i kétyre dnomave ishte pér mbajtjen dhe géndrimin ulur
té rreth 30 persona, deri né pritje té pérfundimit té procedurave.

Dhomat ku géndronin shtetasit e deportuar, kishin njé sipérfage rreth 25 m? dhe ishin té
pajisura me karrige pér té géndruar ulur té shtetasve. Ngjitur me dhomat ndodhej dhe njé
tualet. Ato kishin ndricim natyral dhe artificial népérmjet energjisé elektrike, por dritaret
ishin té fiksuara dhe nuk hapeshin. Né térésiné e tij, ky ambient nuk ishte i pérshtatshém
pér mbajtur shtetasit e riatdhesuar, referuar hapésirés, numrit té vogél té karrigeve dhe
mungesés sé ajrimit.

Personat e riatdhesuar regjistroheshin né librin pérkatés dhe intervistoheshin nga
punonjésit e policisé té kétij Komisariati. Ndérkohé, né dhomén e dedikuar ju merreshin
shenjat e gishtave dhe kryheshin verifikimet népérmjet organeve té policisé sipas
vendbanimit pérkatés. Koha e géndrimit né komisariat té kétyre personave shkonte deri
né 4 oré.

Dhoma e cila shérbente pér akomodimin e femrave ashtu dhe pér familjarét e riatdhesuar,
i cili ishte i pajisur me dy divané pér géndrimin ulur, si dhe njé tualet brenda saj.

Ambientet e géndrimit té shtetasve té deportuar né kété goding, ishin té pajisura me
kamera dhe monitoroheshin pér 24 oré.

Nga inspektimi i ambienteve té punés sé punonjésve té policisé, u konstatua se ato ishin
té kufizuara dhe jo komode pér té kryer me efikasitet detyrat e tyre ligjore.

Ambientet e sigurisé dhe kushtet e tyre



Né Komisariatin ¢ Policisé Kufitare “Néné Tereza” Rinas nuk kishte ambiente té sigurisé
pér mbajtjen, trajtimin dhe sigurimin e personave té arrestuar/ndaluar dhe dénuarve me
vendim té formés sé preré. Né momentin gé kéta persona identifikoheshin nga punonjésit
e policisé kufitare, drejtuesit e komisariatit bénin njoftimin dhe kryenin menjéheré
trasferimin e tyre pér né dhomat e sigurisé té Drejtorisé Vendore té Policisé Tirané apo
pér né ambientet e dhomave té sigurisé té drejtorive/komisariateve vendore té tjeré té
policisé.

Sjellja e punonjésve té policisé gjaté komunikimit me qytetarét

Gjaté kohés sé inspektimit né kété komisariat u monitorua edhe sjellja e punonjésve té
policisé gjaté komunikimit me qytetarét e ndryshém, si shtetasit shqiptaré té riatdhesuar
nga vendet e tjera, ashtu edhe me qytetarét shtetas shqiptaré dhe té huaj gé hynin e dilnin
né€ Aeroportin “Néné Tereza” Rinas. Nga monitorimi dhe pyetja e disa prej qytetaréve qé
hynin dhe dilnin nga aeroporti u konstatua se, punonjésit e policisé komunikonin né
ményré korrekte dhe me etiké me ta, duke i trajtuar me respekt e dinjitet.

Gjaté inspektimit né kété Komisariat, grupi i inspektimit, nuk gjeti shtetas té
saporiatdhesuar, gé mund té intervistonte né lidhje me procedurat e ndjekura ndaj tyre nga
punonjésit e policisé té kétij komisariati. Por, nga informacioni i shefit té kufirit, u
informuam se kétyre personave né momentin e dorézimit té pasaportés dhe sendeve
personale, ju jepej dhe njé kopje e proces-verbalit té mbajtur nga punonjési i policisé pér
secilin person té rikthyer. Aty pasgyrohen shkaget e kthimit dhe kohézgjatja e
penaliteteve, si rezultat i shkeljeve té rregullave Shengen nga personi i kthyer konform
nenit 109/1/f dhe 109/5 t& ligjit nr.108/2014 “Pér Policiné e Shtetit”3.

Gjaté vitit 2019, Institucioni i Avokatit t€ Popullit, né kuadér té operacioneve pér
riatdhesimin e shtetasve shqiptaré té organizuar nga FRONTEX né bashképunim me
Departamentin e Kufirit dhe Migracionit né Drejtoriné e Pérgjithshme té Policisé sé
Shtetit, ka marré pjesé me pérfagésues té saj né 26 operacione, duke dhéné kontributin né
respektimin e standardeve mé té larta té drejtave té kétyre shtetasve.

Regjistri i personave té shoqgéruar, ndaluar/arrestuar si dhe trajtimi i tyre.

Gjaté inspektimit u konstatua se né Komisariatin e Policisé Kufitare “Néné Tereza” Rinas,
“Regjistri 1 evidentimit té t&€ dhénave pér personat e shoqéruar” nuk ishte 1 tipit “Model
nr.1”, sikurse pércaktohet procedurat standarde “Rregullat teknike té shoqérimit né
polici”, miratuar me Urdhrin Nr.306, daté 31.03.2016 t&€ Drejtorit t& Pérgjithshém té
Policisé sé Shtetit.

Né zyrén e informacionit, punonjési i shérbimit kishte njé regjistér ku hidhéshin té dhénat
pér personat e shoqéruar, i cili nuk ishte sipas “Model nr.1” t& lartépérmendur. Ky regjistér
pérmbante disa nga rubrikat kryesore dhe ishte i sekretuar.

3 Neni 109/1/f “Punonjési i policisé bén shogqérimin e personave né ambientet e Policisé ose institucionin urdhérdhénés
né kushtet dhe rastet e méposhtme:
f) pér hyrje té paligjshme né kufirin shtetéror, si dhe né rastet e débimit ose ekstradimit.

Neni 109/ 5 “Punonjési i policisé, dokumenton né proces-verbal veprimet e kryera me personin e shoqéruar.
Procesverbali nénshkruhet né fund té ¢do flete nga punonjési i policisé gé ka kryer veprimet dhe personi i shogéruar.
Njé kopje e procesverbalit i vihet né dispozicion personit té shogéruar.”



Té gjithé personat e shogéruar né organin e policisé sipas dispozitave té ligjit nr.108/2014
“Pér Policin€ e Shtetit” regjistroheshin né ké&t€ regjistér nga punonjésit e zyrés sé
informacionit. Nga kéqyrja e kétij regjistri rezultoi se:

Koha e géndrimit né gjendje shogérimi té shtetasve ishte e ndryshme nga 1 deri né 4 oré.
Rubrikat e regjistrit ishin plotésuar né ményré korrekte, me pérgjegjési dhe saktési nga
punonjésit e policisé

Né zyrén e informacionit t¢ Komisariatit, kishte dhe njé regjistér pér evidentimin e té
dhénave pér personat e ndaluar/arrestuar apo té dénuarve me vendim té formés sé preré.
Né kété regjistér, evidentoheshin té gjitha rastet e ndalimeve dhe arrestimeve té kryera
nga punonjésit e kétij organi, ora e ndalimit, ora e njoftimit té drejtorisé/komisariatit
vendor té policisé gé ka shpallur né kérkim, si dhe ora e trasferimit té kétyre personave
nga ky Komisariat. Regjistri ishte i sekretuar.

Ndérkohé, u konstatua se né kété Komisariat kishte edhe regjistér pér evidentimin e
kérkesé/ankesave té personave té shogéruar, té arrestuar dhe té ndaluar, sikurse
parashikohet né nenin 115 té ligjit nr. 108/2014 “Pé&r Policiné e Shtetit”, i ndryshuar, por
nuk Kishte asnjé ankesé apo kérkeseé, té regjistruar.

Ambientet e intervistimit

Né Komisariatin e Policisé “Néné Tereza” Rinas oficerét e policis€ gjyqésore i kryenin
veprimet procedurale me shtetasit né zyrat e punés sé tyre. Kéto zyra nuk ishin té
monitoruara dhe ndérkohé né kété organ nuk kishte ambiente té vecanta hetimi té
monitoruara me kamera gjaté kryerjes sé veprimeve procedurale nga oficerét e policisé
gjyqgésore. Ndérsa, ambjentet ku mbahen dhe trajtohen shtetasit e riatdhesuar, ishin té
monitoruara me sistemin e kamerave.

Avokati i Popullit, duke iu referuar standardeve ndérkombétare, e konsideron progesin e
monitorimit filmik njé element parésor pér mbrojtjen e té drejtave dhe lirive té njeriut,
pasi ka efekt parandalues pér kryerjen e veprave té dhunshme dhe té dénueshme, si nga
ana e té shogéruarve, ndaluarve e arrestuarve, ashtu dhe nga veté punonjésit e policisé sé
shtetit. 4

Nga monitorimi qé u bé zyrave té punonjésve té policisé, nuk u gjetén sende, prania e té
cilave té ekspozonte dhuné tek personat me té cilét ata kryenin veprime procedurale.

Ndihma juridike dhe psikologjike

4 “Njé sistem i monitorimit té vazhdueshém i standardeve dhe procedurave té intervistave té policisé duhet
véné né zbatim, po ashtu; kjo kérkon njé regjistrim té sakté té intervistave té personave né ambientet e
policisé, té cilat, nése éshté e mundur duhet t& zhvillohen me pajisje regjistruese elektronike (audio
dhe/video). Duhet té kérkohet gé té regjistrohen né ményré sistematike koha kur ka filluar dhe mbaruar
intervista, ndonjé kérkésé té béré nga i ndaluari gjaté intervistés, si dhe té personave té pranishém gjaté
¢do interviste.” CPT’ reports; Armenia: Visit 2010[par.18]



Nga pyetja e punonjésve té policisé rezultoi se né rastet kur personat e shogéruar apo té
ndaluar/arrestuar né moshé madhore, té cilét kérkojné ndihmé juridike nga avokat
mbrojtés dhe nuk kané mundési financiare pér té marré kété shérbim, atyre iu sigurohej
mbrojtja me avokat.

Né rastet kur personat e deportuar ishin té mitur né konflikt me ligjin, veprimet
procedurale kryheshin né praniné e detyrueshme té avokatit mbrojtés té caktuar kryesisht
dhe té psikologut. Avokatét siguroheshin nga lista e avokatéve té dérguar nga organi i
prokurorisé. Ndérsa psikologu sigurohej nga Drejtoria Vendore e Policisé Tirané.

Ndérkohé, u konstatua se né kété Komisariat, zbatohej detyrimi ligjor i parashikuar né
nenin 109/5 dhe 122/5 té ligjit nr.108/2014 “Pér Policiné e Shtetit”, i ndryshuar, si dhe
Urdhrin e Drejtorit té Pérgjithshém té Policisé sé Shtetit nr.925, daté 18.07.2019, pér
miratimin e procedurés standarde “Trajtimi dhe sigurimi i personave té arrestuar/ndaluar
né ambientet e Policis€ sé Shtetit, evidentimi dhe zgjidhja e kérkesé/ankesave té tyre”,
lidhur me plotésimin dhe dhénien e procesverbalit t€ veprimeve té kryera me té
shogéruarit nga punonjésit e policisé gé ishin ngarkuar me detyrén e kryerjes sé verifikimit
dhe trajtimin e ¢éshtjes pérkatése.

Gjaté inspektimit u konstatua se né korridorin ambientit té shogérimit dhe brenda né
dhomén e shogérimit té kétij Komisariati, nuk ishin afishuar postera me té drejtat ligjore
té personave té shogéruar né organin e policisé dhe té personave té ndaluar/arrestuar.

Pér sa mé sipér dhe me géllim zgjidhjen e problemeve té konstatuara gjaté kétij inspektimi,
bazuar né pikén 3 t€ nenit 63 té Kushtetutés ku parashikohet se: “Avokati i Popullit ka té
drejté té béjé rekomandime dhe té propozojé masa kur véren shkelje té té drejtave dhe
lirive té njeriut nga administrata publike” dhe né bazé té nenit 21/b té ligjit nr.8454, daté
04.02.1999 “Pér Avokatin e Popullit”, i ndryshuar, ku pércaktohet se: “Avokati i Popullit
paraget rekomandime pér vénien né vend té sé drejtés sé shkelur tek organi administrativ,
gé, sipas tij ka shkaktuar shkelje té té drejtave dhe lirive”,

REKOMANDOJME:

1. Marrjen e masave té nevojshme pér ndértimin e ambientit t& shogérimit né
Komisariatin e Policisé Kufitare dhe Migracionit né Rinas, sipas kérkesave té ligjit
nr.108/2014 “Pér Policiné e Shtetit”, i ndryshuar dhe Urdhérit nr.306, daté€ 31.03.2016
té Drejtorit té Pérgjithshém té Policisé sé Shtetit, pér miratimin e procedurés standarde
“Rregullat teknike té shoqérimit né polici”, t€ ndara mé vete pér personat e rritur,
femra dhe té mitur, duke krijuar mjedise té pérshtatshme dhe dinjitoze, té pajisura me
orendité e nevojshme pér géndrimin ulur té personave.

2. Marrjen e masave té nevojshme pér ndértimin ose krijimin e ambienteve té
pérshtatshme, pér géndrimin dhe akomodimin e gytetaréve té deportuar nga vendet e
tjera, té cilat té jené me hapésirén e duhur, me ndri¢cim natyral, me ajrim dhe té pajisura
me orendité e nevojshme, me géllim sigurimin e kushteve normale pér géndrimin ulur
dhe trajtimin njerézor e human té tyre.

3. Marrjen e masave té nevojshme pér instalimin e sistemit t& monitorimit me kamera
né koridorin dhe né dhomén e shogérimit té kétij Komisariati.



4. Marrjen e masave té nevojshme, pér krijimin e zyrave té pérshtatéshme ku merren né
pyetje shtetasit gjaté kryerjes sé veprimeve procedurale nga punonjésit e policisé té
hetimit, si dhe instalimin e sistemit t¢ monitorimit me kamera né kéto zyra.

5. Marrjen e masave té menjéhershme, pér vendosjen né zyrén e informacionit té
regjistrit pér evidentimin e t& dhénave t€ personave té€ shoqéruar, sipas “Model nr.1”,
té procedurés standarde “Rregullat teknike té shoqérimit né polici”, miratuar me
Urdhrin Nr.306, daté 31.03.2016 té Drejtorit té Pérgjithshém té Policisé sé Shtetit.

6. Marrjen e masave té menjéhershme, pér afishimin né ambjentin e shogérimit dhe
ambjentin ku mbahen shtetasit e riatdhesuar, té posterave me té drejtat ligjore té
personave té shogéruar né mjediset e policisé, té personave té ndaluar/arrestuar, si dhe
atyre té riatdhesuar.

Pér géndrimin gé do té mbani dhe masat gé do té merrni né zbatim té kétij rekomandimi,

té vihemi né dijeni brenda afatit 30 ditor sipas nenit 22 té ligjit Nr. 8454, daté 04.02.1999

“Pér Avokatin e Popullit”, i ndryshuar

Duke besuar né mirékuptimin dhe bashképunimin tuaj.

